ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱ​ՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի վերաբերյալ
1.Իրավական ակտի անհրաժեշտությունը (նպատակը) 
ՀՀ կառավարության 2017 թվականի ապրիլի 27-ի 445-Ն որոշմամբ ստեղծված ՀՀ բնապահպանության նախարարության բնապահպանության և ընդերքի տեսչական մարմնի ֆինանսավորման ապահովում:

2. Ընթացիկ իրավիճակը և խնդիրները

ՀՀ կառավարության 2017 թվականի ապրիլի 27-ի 445-Ն որոշմամբ լուծարվել են ՀՀ բնապահպանության նախարարության աշխատակազմի բնապահպանական պետական տեսչությունը և ՀՀ էներգետիկ ենթակառուցվածքների և բնական պաշարների նախարարության աշխատակազմի ընդերքի պետական տեսչությունը, նույն որոշմամբ ստեղծվել է ՀՀ բնապահպանության նախարարության բնապահպանության և ընդերքի տեսչական մարմին: 
Համաձայն վերոնշյալ որոշման, ՀՀ բնապահպանության նախարարության աշխատակազմին են վերապահվել բնապահպանության և ընդերքի տեսչական մարմնի գործունեության ապահովումը: Պայմանավորված այս հանգամանքով անհրաժեշտություն է առաջացել 2017 թվականի ՀՀ պետական բյուջեով նախատեսված ՀՀ էներգետիկ ենթակառուցվածքների և բնական պաշարների նախարարության աշխատակազմի ընդերքի պետական տեսչության 2017 թվականի սեպտեմբեր-դեկտեմբեր ամիսների համար նախատեսված ֆինանսական միջոցները նպատակաուղղել ՀՀ բնապահպանության նախարարության բնապահպանության և ընդերքի տեսչական մարմնին՝ ՀՀ բնապահպանության նախարարության աշխատակազմի պահպանման ծախսային ծրագրով այդ գործառույթների իրականացման համար:
3. Կարգավորման նպատակը և բնույթը
1. Սույն որոշման ընդունման նպատակն է՝ ապահովել ՀՀ բնապահպանության նախարարության բնապահպանության և ընդերքի տեսչական մարմի գործառույթների իրականացման համար անհրաժեշտ ծախսերի ֆինանսավորումը: 
2. Առաջարկվում է ՀՀ Էներգետիկ ենթակառուցվածքների և բնական պաշարների նախարարության աշխատակազմի պահպանման ծախսերի համար ՀՀ 2017 թվականի պետական բյուջով նախատեսված 29727.4 հազար գումարը վերաբաշխել ՀՀ բնապահպանության նախարարության համապատասխան ծախսային ծրագրին:
4. Նախագծի մշակման գործընթացում ներգրավված ինստիտուտները և անձինք
ՀՀ բնապահպանության նախարարության և ՀՀ էներգետիկ ենթակառուցվածքների և բնական պաշարների նախարարության աշխատակազմեր:
5. Ակնկալվող արդյունքը
ՀՀ բնապահպանության նախարարության բնապահպանության և ընդերքի տեսչական մարմի գործունեության ապահովման համար անհրաժեշտ ծախսերի ֆինանսավորում:
ՏԵՂԵԿԱՆՔ
Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու մասին
Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ
Սույն որոշման նախագծի հետ կապված պետական բյուջեում ծախսերի կամ եկամուտների փոփոխություններ նախատեսված չեն :
ՏԵՂԵԿԱՆՔ
Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու մասին
Հայաստանի Հանրապետության կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ


Վերը նշված ՀՀ կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում և համապատասխանում է միջազգային պայմանագրերով ստանձնած պարտավորություններին:

